
Dawn M. Liberi, igicocoro co kurugero
rw’umushikiranganji mu ibiro bikuru bijejwe
imigenderanire, yagenywe n’umukuru w’igihugu Barack
Obama kumuserukira mu igihugu c’uburundi ku

igenekerezo rya 10 mukakaro 2012.

Umupfasoni Liberi yatanguye kurangura imirimo yiwe
muri Afurika. Yakoreye igisata ca USAID mubihugu
bishika bitanu (5) mu ikiringo gishika ku imyaka 20, akaba

yaraba cane cane ibijanye n’iterambere. Yararongoye
igisata ca USAID muri Nijeriya (2002-2005), aho yarajejwe gukurikirana umugambi ukoresha

imiliyoni 100 za amadolari wogufasha mu iterambere, akaba yarashoboye gushiraho umugambi
ukoresha imiliyoni 20 za amadolari uhuriyemwo leta n’abikorera utwabo wo gufasha muguteza

imbere imigambi y’abanyagihugu.

Nk’umurongozi w’igisata ca USAID Ibuganda (1998-2002), Umupfasoni Liberi yaratunganije
neza umwe mu migambi ikomeye yo kurwanya ikiza SIDA no gushigikira amashirahamwe mato
mato mugice ca afurika yegereye ubugararwa, mugufasha kugabanya bimwe bishemeye
ukugwirirana kw umugera wa SIDA no mugufasha igihugu c’Ubuganda guteza imbere
ivyerekeye gushora ibidandazwa mu mahanga. Muri ico gisata ca USAID kandi, yaranguye
amabanga akurikira: Icegera ¢’Umukuru w’ibiro bijejwe Abantu, Amagara hamwe no Gufungura
neza (1994-1998); Icegera ¢’Umukuru wa USAID mu igihugu ca Gana (1992-1994); akaba kandi
yari ajejwe igisata kiraba Abantu, Amagara hamwe no Gufungura neza muri USAID mu bihugu
vya Senegal na Niger (1981-1987).

Kuva mu 2005, Umupfasoni Liberi yarakoze cane mubijanye no gusasagaza amutekano hamwe

n’ibijanye n’ukubana neza kw’abasirikare n’abanyagihugu. Kuva muri 2005 gushika 2006,



Umupfasoni Liberi yararongoye USAID mu igihugu ca Iraki aho yari ajejwe gutunganya
imigambi yo gutwara neza hamwe no guteza imbere imigambi ijanye n’ivy’ubutunzi umugambi
wakoresheje amafaranga agera ku miliyalidi 5.2 z’amadolari. Kuva 2007 gushika 2009, yari
umuhanuzi mukuru muvyerekeye igisoda muri USAID, akaba yari ajejwe guhanura umukuru

w’ingabo za Leta zunze Ubumwe za Amarica (U.S. Central Command) muvyerekeye iterambere.

Kuva 2009 gushika 2011, Umupfasoni Liberi yari ajejwe gutunganya ibikogwa mu ikigo
mpuzamashirahamwe kijejwe ivy’akarere mu Ubuserukizi bwa Leta zunze Ubumwe za Amerika i
Kabul muri Afuganisitani, aho yari ajejwe gukurikirana ibirindiro 400 vy’abanyagihugu biri
hanze y’igisagara ca Kabul akaba kandi yari ajejwe gushira mungiro imigambi y’ugutwara neza
n’ubutunzi. Yarakoze kandi nk’Umuserukizi mukuru w’Inteko Zigize Urunani zitiriwe 82
(Combined Joint Task-Force 82) z’igisata mpuzamakungu kijejwe umutekano mukarere
k’ubuseruko i Bagram Airfield, muri Afuganisitani; aho yakora akazi nkako uwutwara izo nteko
ariko atari umusirikare, akaba yari ashinzwe gutunganya ibikogwa vyabakozi barenga 20,000
b’abasoda hamwe n’abanyagihugu basanzwe. Muri 2012, Umupfasoni Liberi yari ajejwe
gutunganya ibikogwa bijanye no gufashanya mu Ubuserukizi bwa Leta Zunze Ubumwe za

Amerika i Tripoli mu gihugu ca Libiya.

Umupfasoni Liberi afise impamyabushobozi yaronkeye Hampshire College hamwe
n’impamyabushobozi yohejuru (Master) muvyerekeye amagara y’abantu yaronkeye kw’ishule
kaminuza ry’ i1 California i Berkeley. Yararonse kandi urupapuro rw’umutsindo yaronkeye mu

ishule kaminuza rya gisirikare, aho yakurikiranye ibijanye n’ugucungera umutekano w’igihugu.

Umupfasoni Liberi yarahawe imidari y’iteka ibiri hamwe n’udushimwe duhambaye bitari bike.
Yarahawe kandi agashimwe gahabwa abanyagihugu basanzwe bakorera igisirikare ca Leta Zunze
Ubumwe za Amerika hamwe n’umudari w’umwakaka yahawe na Leta y’Ubufaransa, hamwe
n’umudari wa gisirikare yahawe na Leta ya Polonye bijanye n’akazi yaranguye muri
Afuganisitani. Umupfasoni Liberi aravuga igifaransa, arakunda gutororokanya ibijanye
n’akaranga ka Afurika akongera akaba umwe mubagize Inama mpanuzwajambo kuvyereke

Imigenderanire n’ibindi bihugu.



